
كامێرایەكی چاودێری گرنگ بەكارهێنانی ئاسان

كامێــرا چاودێرییــەكان بــۆ دانان و بەســتنیان پێویســتیان بە كەســانی شــارەزا هەیە، دەبێ 
بــەردەوام مونیتــۆر یــان تــی ڤییەكیان بۆ دابنــدرێ.. جگە لەوەش هاردێكــی تایبەت هەبێت 
كــە فیلمــەكان لەخۆیــدا تۆمــار بكات. كەچی كامێــرای جــۆری EverCam بەمجۆرە نییە، 
بۆ دانانی پێویســتی بە هیچ شــارەزاییەك ناكات و لە هەر شــوێنێك مەبەســتە، دار، دەرگا 
پەنجەرە.. لە هەر شوێنێك دادەنرێ، پێویستی بە وایەریش نییە، چونكە بە سیستەمی وای-
فــای فیلمــەكان دەگوازێتەوە. سیســتەمێكی ناوەندی لەگەڵدایە كە فیلمەكان بۆ ئەم بەشــە 

بەبێ وایەر دەگوازرێنەوە و بەشە ناوەندییەكە لەگەڵ كۆمپیوتەر پەیوەند دەدرێت..
كامێراكــە هەتــا ســاڵێك شــەحنی دانابەزێت ئەمە بۆ كامێرایەكــی چاودێری زۆر گرنگە، 
بەتایبەتــی لــە وڵاتێكــدا كــە كارەبــا لە بــڕان و پچڕاندابێت.. كامێراكە بۆ شــەوی تاریكیش 
گونجاوە چونكە سیستەمی سەرووی تیشكی سووری هەیە، جگە لەوەش ئەوەندە هۆشمەندە 
جیــاوازی نێــوان گیانلەبــەر و مرۆڤ دەكات، واتە ئەگــەر مرۆڤێك بێتە ناو ژوورەكە زەنگی 
مەترســی لێــدەدات بــەڵام بۆ پشــیلەیەك واناكات. بــۆ تۆماركردنی ڤیدیۆكانیش پێویســت بە 
هارد ناكات، چونكە خۆی راســتەوخۆ بۆ مایكرۆ میمۆری دەیانگوازێتەوە، لە هەر كەشــو 

هەوایەكی نالەباردا  كێشەی بۆ نایەتە پێش.

ئەگــەر ئاوڕێــك بەســەر ئامێرەكانــی تایبــەت بــە 
یــاری ئەلكترۆنــی ســێ دەیــە لەمەوبــەر بدەینــەوە، 
دەبینیــن ئامێــری ســێگا )sega( لــە ریــزی ئامێــرە 
پێشــكەوتووەكانی سەردەمی خۆی دەهات.. كەچی 
دواتر ئامێری پێشكەوتووتر و تەكنەلۆژیای نوێتر بۆ 
یــاری ئەلكترۆنی هاتە گــۆڕێ و ئەوكات ئامێری 
ســێگا لــە مەیدانەكــە چــۆ دەرەوە.. بەڵام ئەمســاڵ 
جارێكــی دیكە بە گۆڕانكارییەكــی نوێوە هاتۆتەوە 

مەیدانەوە..
 Sega Mega Drive( كۆمپانیای ســێگا ئامێــری
Mini( خستەڕوو، ئامێرە نوێیەكە هەمان نوستالۆژی 

جارانی هەیە و دەتباتەوە سەردەمی خۆی..
بــەڵام لــە ســێگای ئەمجارەدا پێویســت 
بــەوە نــاكات شــریتی تایبــەت بە یاری 
بخەیــە ســەر و خــۆی ســەدان یــاری 
بــەر  هەرچەنــدە  كــراوە.  خــەزن  تێــدا 
لــەو ئامێــرەش چەندین یاری كلاســیك 
لەلایــەن كۆمپانیای ناوبراوە بۆ ئەندرۆید 
بەرهــەم هاتووە، وەك یــاری ماریۆ و یاری 

تانك و تەقاندنەوەی مین و تاد..

سێگا جارێكی
 دیكەش گەڕایەوە

مۆبایلــی ســوڕەیا )Thuraya( ئــەو سیســتەمەیە كــە هیــچ 
بەربەست و سنوور و وڵاتێك ناناسێ و لەهەموو شوێنێكی جیهاندا 
توڕەكەی بەردەستە، چونكە تۆڕی سوڕەیا، تۆڕێكی )ستەلایت( 
ە و بەهۆی مانگە دەستكردەكانەوە بڵاو دەبێتەوە.. بۆیە تێچووی 
پەیوەندییەكان لە نێوان ئەو توڕەدا لە هەموو شوێنێكی جیهان وەك 

یەكە و نرخەكەی بە بەراورد بە تۆڕی مۆبایلی دیكە گرانە..
هاندەكانــی پەیوەنــدی كــردن بــە تۆڕی ســوڕەیا زۆر ســادەن و 
وەك مۆبایلــە نۆكیــا ســادەكان.. لــەم دواییــەدا یەكــەم مۆبایلــی 
Thuraya X5-( ئەندرۆیــدی تایبــەت بە توڕی ســوڕەیا بەنــاوی
Touch( بەرهــەم هــات. ئــەوە یەكــەم مۆبایلــی هۆشــمەندی ئەم 
تۆڕەیــە.  مۆبایلەكــە دوو ســیم كارتــی لەســەرە، یەكێــك تایبەت 
بــە تــۆڕی ســوڕەیا و ئــەوەی دیكە بۆ تۆڕە ئاســاییەكان. هەموو 
تایبەتمەندییەكانی مۆبایلی هۆشــمەندی هەیە وەك وای-فای و 

بلوتوس و تایبەتمەندی دیكە..
شاشــەكەی 5.2 ئینجــە و فــول ئیــچ دییە، 
بــە ئــاو تــەڕ نابێت و تــۆز و خۆڵــی تێناچێت، 
بــە  بەبــەراورد  تایبەتمەندییەكانــی  هەرچەنــدە 
مۆبایلە سمارتەكان زۆر كەمە، بەڵام بۆ یەكەم 
مۆبایلی سوڕەیا هەنگاوێكی سەركەوتووانەیە.

یەكەم مۆبایلی 
 ئەندرۆیدی سورەیا

لــە كوردەواریــدا دەڵێــن ماڵــی خــۆت توند بگــرە و كەس 
بــە دز مەگــرە، رەنگــە ئــەو پەندە بــۆ ئەو قفڵە هۆشــمەندە 
تــەواو لــە جێی خۆیدا بێت، لە جیهانی دیجیتالی ئەمڕۆدا 
ئامرازەكانــی چاودێــری و ئەمنییــەت چەنــدە زۆرە بوونە، 
لەوكاتــەدا رێگاكانــی خــۆ دەربازكردن لــەم ئامرازانەش بۆ 
كەسانی شارەزا ئاسانترن.. ئێستا سەردەمی قفڵە كۆنەكان 
نەمــاوە كــە بــە كلیــل بكرێنــەوە و هەركەســێك كلیلكــەی 
بكەوێتــە دەســت بتوانــێ بــە ئاســانی بیكاتــەوە.. ئێســتا 
سەردەمی دیجیتالیە و پێویستە قفڵەكانیش دیجیتالی بن.
قفڵــی جــۆری Tapplock›s One ناوبانگــی گرنگترین 

قفڵــی هۆشــمەندی وەرگرتــووە. ئــەم قفڵە لەســەرەتادا وەك 
قفڵێكــی ئاســایی دێتــە بەرچاو، بەڵام لەراســتیدا وا نییە، 
چونكــە قفڵەكــە تەنیا بــە پەنجە مــۆری بەكارهێنەرەكەی 
دەكرێتــەوە. جگــە لــەوەش لــە رێــگای مۆبایــل و بەهۆی 

بەكارهێنەرەكــەی  دەكرێتــەوە،  بلوتوســیش  سیســتەمی 
دەتوانێت قفڵەكە بۆ ئەو كەســانەی كە مەبەســتییەتی 
بــەكاری بێنــن ئامــادە بــكا بۆیــە دەتوانێــت 500 
پەنجەمۆر لەخۆیدا خۆبكاتەوە. قفڵەكە لە پوڵایەكی 
پتەو دروســت بووە و لە كەش و هەوای نالەباریشــدا 

كێشەی بۆ نایەتە پێش.

كۆمپیوتــەرە  شــوێنی  كۆمپیوتــەرەكان  مینــی 
گەورەكانیــان گرتۆتــەوە، ئــەم بچــووك بوونــەوە هــەر 
جیهانــی كۆمپیوتــەری نەگرتۆتــەوە، بگــرە زۆربــەی 
ئامێــرە ئەلكترۆنــی و دیجیتالییــەكان بــەرەو بچــووك 
بوونەوە و كارایی زیاتر بوو و وزەی كەمتر بوونەتەوە.. 
مینی كۆمپیوتەرەكان، كۆمپیوتەرە قەبارە گەورەكانیان 
لەســەر مێــزی كارەكان وەلانــاوە و ئێســتا ســەردەمی 
كۆمپیوتــەرە بچووكەكانــە، ئەگەرچی لــەم هەرێمەی 

ئێمە چەند ساڵێكی پێدەچێت تا ئەوە جێ بكەوێ.
 Chuwi لــەم دواییەدا مینــی كۆمپیوتەری جۆری
Higame بەرهــەم هــات كــە بەهێزتریــن پرۆسســەری 
لەســەرە ئەویش نەوەی هەشــتەمی ئەنتەلە و لەجۆری 
ئەركــی  بــۆ  بچووكــەكان  كۆمپیوتــەرە  core i7ە. 
ســینەمایی،  و  گرافیكــی  كاری  وەك  قــورس  زۆر 
نەخشەســازی و پرۆگرامەكانــی دیزاینی بیناســازی، 
و  ڤیدیۆیــی  كاری  بەهێــزەكان،  و  قــورس  یارییــە 
 8 رامەكــەی  گونجــاوە.  زۆر  و...تــاد  ســینەمایی 
گیگابایتــە و میمــۆری ناوخۆی 256 گیگابایتە كە 

هەردووكیان دەكرێ زیاد بكرێن.

بچووكەكان شوێنی 
گەورەكان دەگرنەوە!

HTC Vive هێدستی واقیعی- مەجازی

هێدستە واقیعی- مەجازییەكان چەند ساڵێك دەبێتە هاتوونەتە ناو جیهانی تەكنەلۆژیای نوێوە، بەڵام 
هێشتا گشتگیر نەبوونە و لانی كەم لەم هەرێمەی ئێمەدا بەوجۆرە كە هەیە پێشوازی لێنەكراوە و خەڵك 

بەگشتی بۆی نامۆیە..
هێدســتی واقیعی- مەجازی دوو جۆری هەیە، بەشــێكیان ســەربەخۆنە و پێویستیان بە مۆبایل نییە، 
بەشێكییشــیان وێنە و یارییەكان لە مۆبایلەوە وەردەگرن، بەڵام هەردوو جۆرەكە یەك كاركردیان هەیە 

ئەویش ئەوەیە بینەر وا هەست پێدەكات لەناو ناخی فیلمەكە یان یارییەكە دایە.
كۆمپانیــای HTC لــەم ماوەیەدا هێدســتێكی واقیعی- مەجازی خســتەڕوو كە توانیویەتی 

رەزامەندی كۆمپانیای FCC وەربگرێ و بەو هۆیەوەش دەتوانێت زیاتر لە 1100 یاری 
و ئەپلكەیشــن بــە ســەربەخۆیی و بەبــێ مۆبایــل بكاتەوە. هێدســتەكە بە جۆری 

HTC Vive ناســراوە. هــەروەك ئاماژەمان پێدا هێدســتێكی ســەربەخۆیە، 
شاشــەیەكی بەهێزی هەیە بۆ نیشــاندان و ســپكەر و مایكی 

تایبەت بەخۆی هەیە.

هەر جارە و وەڵامی 
پرسیارێك

دەپرســێت  بەڕێــز  خوێنەرێكــی 
چــۆن لــە كتێبێكــی PDFدا چەنــد 
بــە ویســتی خــۆم جیــا  لاپەڕەیــەك 

بكەمەوە؟
بــۆ  بەڕێــز  خوێنــەری 
لاپەڕەكانــی  لێكجیاكردنــەوەی 
PDF گەلێــك پرۆگــرام هــەن هــەر 
پرۆگرامــی Adobe Acrobat یش 
زۆر گونجاوە، بەڵام ئەوەی خۆرایی 
نییــە،  تێــدا  تایبەتمەندییــەی  ئــەو 
بەڵام باشــترین رێگا گوگل كرۆمە، 
كتێبەكــەت لەســەرەتا رابكێشــە نــاو 
گوگل كرۆم و بیكەوە، پاشــان بچۆ 
ســەر بەشــی print لــەودا فەرمانی 
Change لێبــدە، لــە خــوارەوە چەند 
 save فەرمــان دەردەكەون، فەرمانی
as pdf لێبــدە و لــە خــوارەوە ئــەو 
لاپەڕانــەی كە نیازتە جیــا بكرێنەوە 

پرۆگرامێكی جۆكەر زۆر ئەرك لە كۆڵ دەكاتەوەبنووسە و خەزنی بكە.
پرۆگرامەكانــی كۆمپیوتەر، لەراســتیدا دەتوانن تەنیا بۆ مەبەســتێك 
بــەكار بێــن و یەك ئەرك ئەنجام دەدەن، ئــەو پرۆگرامانەی چەند كارێك 
ئەنجام دەدەن كەمن.. بەڵام پرۆگرامی aTube Catcher بۆ ئەنجامدانی 
چەندین ئەركە، بۆ دابەزاندنی ڤیدیۆ لە ســایتەكان، هەروەها كۆنڤێرتی 
فایلــەكان و گۆڕینی فۆرماتەكانیان، هاوئاهەنگی لەگەڵ ئامێرەكانی 

وەك تەبلێت و مۆبایل..
جگــە لــەوەش دەتوانێــت فیلم لە شاشــە هەڵبگرێتەوە، جگــە لە فیلم 
فایلــە دەنگییەكانیــش دانلــۆد دەكات. ئەركێكی دیكــەش دەتوانێت وەك 
پرۆگرامی nero دی ڤیدی كۆپی بكات. پرۆگرامەكە لەگەڵ ئەوەشدا 

قەبارەی بچووكە.. 

هاردیسكە كۆنەكانتان فڕێ مەدەن

ی  ر هێنــە ر كا بە
كۆمپیوتــەر رەنگــە بــاش بزانێــت 

دەرەكــی چییــە، هاردێــك كە دەكرێــت داتاكانی هاردی 
خۆتی لەسەر دابكەی و هەڵبگری، هەمان ئەركی فلاش میمۆری بەڵام بە قەوارەی 

گەورەتــر... بــەڵام ئــەوەی ســەروكاری زۆری لەســەر كۆمپیوتــەر نەبێــت نازانێت كارتی 
شاشــە چییە، كارتی شاشــە یان گرافیك كارت پارچەیەكە ئەركی نیشــاندان و رەنگەكانی 
سەرشاشــە و رێكخســتنیان ئەنجام دەدات، بەبێ كارتی شاشــە بینەر هیچ شــتێك نابینێت، 
هەتا كارتی شاشــەش بەهێزتر بێت، رونی و دیقەی ســەر شاشــە گەشــترە.. كارتی شاشــە 
لەناو خودی كۆمپیوتەرەكەدایە، لەم دواییەدا خەریكە گۆڕانكارییەك لەم بوارەشدا بكرێ 
و كارتی شاشــەی دەرەكیش بەرهەم بێت، واتە وەك پارچەیەك لەدەرەوەی كۆمپیوتەر 
بێت، یەكەم كارتی شاشەی دەرەكیش بەناوی eX Core بەرهەم هاتووە، لەناو ئەم 

 NVIDIA GeForce GTX 1050 پارچەیەكــدا كارتــی گرافیكــی جــۆری
هەیــە كــە رامەكــەی 4 گیگابایتە، ئەم جۆرە كارتی گرافیكیە بۆ 

گشــت ئەو لاپتۆپ و دیسكتۆپانەی كە كارتی شاشەیان 
بێ هێزە گونجاوە.

ماڵپەڕێك بۆ 
دروستكردنی كارت پوستاڵ

كارت پوستاڵ واتە ئەو كارتانەی بە 
بۆنەكانی جەژنی لەدایك بوون، سەری 
ســاڵ، هاوســەرگیری، ســەركەوتن لــە 
خوێنــدن و كاردا...تــاد. دەبەخشــرێن، 
سەردەمی خۆی گرنگی خۆی هەبوو، 
لــەلای ئێمــە بەبۆنــەی جەژنی نەورۆز 
كارت پۆســتاڵ وەك دیــاری دەدرا بــە 
دۆســتان و ئازیــزان. ئــەم ســەردەمە كە 
ســەردەمی دیجیتالیە، كارت پوســتاڵی 
زۆر  ســایتێكی  هەیــە،  دیجیتالیــش 
هەیــە كە ئەركیان دروســتكردنی كارت 
پوســتاڵە یەكێــك لــەم ســایتانە ســایتی 
https://crello.com/create/post-
cards/ كــە هــەزاران كارت پۆســتاڵی 
بــۆ هەمــوو بۆنەیــەك تێدایــە، ســەرێك 
لــە ســایتەكە بــدە و ئەكاونتێك بۆخۆت 
بكەوە، بە ویستی خۆت كارت پۆستاڵ 
دروســت بكــە، تەنانــەت دەتوانــی لــە 
وێنەكانی ناو كۆمپیوتەرەكەشــت كارت 

پوستاڵ دروست بكەی.

زانیارییەكی كورت لەبارەی 
كارتی گرافیكی 

دەرەكی

كاتێك كۆمپیوتەرەكانتان تێكدەچن، ئیدی یان فڕێیان دەدەن یان دەیانخەنە ناو 
كۆگاوە، بەتایبەتی لە نووسینگەو ئیدارەكان و وەزارەتخانەكان، رەنگە تاكەكانیش 

هەمان كار بكەن و كۆمپیوتەرە كۆنەكانیان لە شوێنێك فڕێ دابێ..
كۆمپیوتەرە كۆنەكانتان ئەگەر هەموو پارچەكانیشی سوودی لێوەرنەگیردرێت، 
هارددیســكەكەی دەتوانرێ ســوودی لێوەربگیردرێت و كەڤەرێكی نوێی بۆ دێنی و 

دەیكەی بە هاردی دەرەكی )هاردی پورتێبڵ( و سوودی لێوەردەگری..
لــەم دواییــەدا جۆرێــك لــە كەڤــەری تایبەت بــە هارددیســك بەرهەم هاتــووە كە بە 

جۆرەكانــی AD100 و AD300 ناســراون و لەلایــەن كۆمپانیــای ئەپیســەرەوە بەرهــەم 
هاتوون.

ئەم كەڤەرانە بارســتاییەكەی تەنیا 13 ملمە، دیزاینێكی زۆر ســەرنج راكێشــی هەیە. 
ئەم كەڤەرە كەلێنی USB 3.1 لەســەرە كە بۆ خوێندنەوە و خێرایی زۆر گرنگە. كەڤەرەكە 
لە پۆڵا و پلاستیكێكی پتەو دروستكراوە كە بە بەركەوتن و كەوتنە خوارەوە هیچی لێنایەت، 

بەبێ هیچ شارەزاییەكی ئەوتۆ دەكرێت هارددیسكە كۆنەكەت بخەیە ناو ئەو كەڤەرەوە.

